MINUTI 

KAMRA TAD-DEPUTATI

L-GĦAXAR PARLAMENT

KUMITAT PERMANENTI DWAR L-AFFARIJIET BARRANIN U EWROPEJ
LAQGĦA NRU. 63
It-Tlieta, 8 ta’ Novembru, 2005 

Il-Kumitat Permanenti dwar l-Affarijiet Barranin u Ewropej iltaqa' fil-Palazz, il-Belt Valletta,  fis-7.05 p.m.
L-Onor Jason Azzopardi, President tal-Kumitat, ippresieda.

PREŻENTI:  L-Onor Michael Asciak, l-Onor Leo Brincat, u l-Onor George Vella.
Assenti:  Il-Ministru għall-Affarijiet Barranin, l-Onor Evarist Bartolo, l-Onor Mario de Marco, l-Onor Jose’ Herrera u l-Onor Clyde Puli.
Sostituti:  L-Onor Frederick Azzopardi.
MINUTI

Il-Minuti tal-laqgħa Nru. 62 li saret fit-2 ta’ Novembru, 2005, kienu konfermati.

Mozzjoni dwar il-ħruġ ta’ Ordni fuq it-Trattat ta’ Adeżjoni bejn l-Istati Membri ta’ l-Unjoni Ewropea u r-Repubblika tal-Bulgarija u r-Rumanija.

Il-President tal-Kumitat fetaħ id-diskussjoni billi nforma lill-Membri li l-Kumitat kien qiegħed jiltaqa’ wara li fil-25 ta’ Ottubru 2005, il-Prim Ministru u Ministru tal-Finanzi kien ippreżenta lill-Iskrivan tal-Kamra Mozzjoni Nru 206 dwar il-ħruġ ta’ Ordni fuq it-Trattat ta’ Adeżjoni bejn l-Istati Membri ta’ l-Unjoni Ewropea u r-Repubblika tal-Bulgarija u r-Rumanija.
Għal dan il-għan huwa stieden lill-Membri tal-Kumitat jagħmlu l-preżentazzjoni tagħhom.
Fl-aħħar tad-diskussjoni l-Onor. Jason Azzopardi kkonkluda li l-Kumitat huwa favur ir-ratifika u meta jiġi formolat ir-rapport li għandu jitressaq quddiem il-Kamra, il-Parlament jivvota favur dan it-trattat ta’ adeżjoni bejn l-Istati Membri ta’ l-Unjoni Ewropea u r-Repubblika tal-Bulgarija u r-Rumanija
L-Onor. Jason Azzopardi talab li r-rapport tar-Research Analyst jiġi ċċirkolat lill-Membri Parlamentari kollha.  

Affarijiet Oħra
L-Onor Leo Brincat irrefera għal żjara ta’ orjentament mill-Kumitat dwar l-Affarijiet Barranin u Ewropej fi Brussell, liema żjara kellha sseħħ bl-għajnuna tal-Membri Maltin tal-Parlament Ewropew.  Il-President tal-Kumitat u l-Onor Leo Brincat ikkonfermaw li Dr Simon Busuttil, MEP u Mr Joseph Muscat, MEP kienu se javviċinaw il-gruppi politiċi rispettivi tagħhom sabiex jikkordinaw flimkien din iż-żjara.

Fuq punti mqajma mill-Onor Leo Brincat il-President tal-Kumitat indika xi żjarat barra minn Malta proposti li jsiru mill-Kumitat Permanenti dwar l-Affarijiet Barranin u Ewropej, matul l-2006 u nforma lill-Kumitat li hekk kif ikollu tagħrif dwar l-allokazzjoni ta’ fondi għall-kumitat għall-2006, kien se jgħaddi l-informazzjoni lill-Membri.

Fit-7.45 p.m. il-Kumitat aġġorna għal data li kellha tiġi komunikata iktar tard.

